
Inissaaleqineq pillugu § 37 naapertorlugu apeqquteqaammut 2018-223-imut 
akissut 

Asasara Mikivsuk Thomassen 

Inatsisartut suleriaasianni § 37 naapertorlugu apeqquteqaatinut nassiussannut qujanaq. 
Apeqqutit matuma kinguliani ataasiakkaarlugit allanneqarput, akissummillu 
malitseqarlutik. 

Apeqqut 1: Naalakkersuisut nunarput ataatsimut isigalugu inissaaleqinermut 
periusissiornissamik pilersaaruteqarpat? 
Akissut: Naalakkersuisut ineqarnermik aaqqissuusseqqinnermik annertunerusumik 
suliaqarput. Ineqarnermik aqqissuusseqqinnermi innuttaasut inissianik imminnut 
pilersornissaat ajornannginnerulersinneqassaaq, kiisalu innuttaasut pisortat 
inissiaataannik attartortittakkanik pisariaqartitsisut inissianik attartortittakkanik 
atuisinnaanerat ingerlaannassaaq. 

Kingullermik piginneqatigiilluni inissiaatit pillugit Inatsisartut inatsisaat nr. 33, 23. 
november 2017 -imeersoq aamma inissianik aningaasalersuisarneq pillugu Inatsisartut 
inatsisaat nr. 39, 23. november 2017 -imeersoq akuerineqarput. Naalakkersuisut 2018-
imi ukiakkut ataatsimiinnissamut illunut sanaqataaffiusunut taarsigassarsisarneq pillugu 
Inatsisartut inatsisissaa~ut siunnersuummut saqqummiussipput. Aamma ineqarnermik 
aaqqissuusseqqinnissamut atatillugu attartortitsisarneq pillugu inatsimmik nutaamik 
suliaqartoqassaaq. 

Aamma Naalakkersuisut Namminersorlutik Oqartussat inissiaataannut pilersaarummik 
suliaqarput, maannalu kommunit inissiaataannut pilersaarummik kommunit 
suliaqarn issaat saqqummiussinissaallu utaqqineqarpoq. Taakku suliarineqareeriarpata 
sumiiffiit ataasiakkaarlugit ataatsimoortumik pilersaarusiortoqarsinnaalissaaq. 

Apeqqut 2: Naalakkersuisut iIIoqarfikkaartumik inissaaleqineq pillugu 
annikillisaanissamik qanoq pilersaaruteqarpat? 
Akissut: Ineqarnermik aaqqissuusseqqinnermi piginneqatigiilluni inissianik aamma 
inissianut aningaasalersuisarnermi taarsigassarsilluni inissianik sanaartornissamut 
periarfissat pitsaanerulissapput. Tamatumani pingaartumik illoqarfiit najugaqarfiillu 
minnerit pineqarput, taakkununnga illoqarfinnut annerusunut sanilliullugu 
amerlanerusunik taarsigassarsisoqarsinnaalerlun i. Tamatuma saniatigut illunut 
sanaqataaffiusunut taarsigassarsititsisarneq pillugu inatsisissatut siunnersuut 
innuttaasut inissianik imminnut pilersorsinnaanissaannut periarfissanik 
pitsaaneru lersitsissaaq. 

Apeqqut 3: Naalakkersuisut nunatsinni inissaaleqineq akiorniarlugu 
sanaartornikkut qanoq pilersaaruteqarpat? 
Akissut: Apeqqut 1-imut aamma 2-mut akissutit takukkit. 

Neriuppunga qulaani allaqqasuni apeqquteqaatitit akineqartut. 

